
Yech galo kwa'n mixé'l San
Juan

Widi'zh che'n Dios kwa'n nzédnu yalnaban par
dubta’
1Ninaga yuxkwa' yizhyuo, 1é' Jesukrist nzho la.
Kun rop zalo no une no Jesukrist, no kun nzha no
mbin no ré kwa'n ne Me lo no, mbaino kun yub ya'
no migal no Me, Me nak yub widi'zh che'n Dios,
Me niza' yalnaban par dubta'. 2 L&' Dios mile’,
milibe' no, Xga'n Me, Me niza' yalnaban ka' men
par dubta’; no yub no une Me. Kuze' walika ré
kwa'n kine no, no nilu' no lo gore’, 1€' Me re' nzho
kun Dios Xuz be, mbaino milu' Me cho nak Dios.
3Kine no lo go ré kwa'n une no mbin no par tutsa
gak go kun no, nela no tutsa nak no kun Xuz bhe
Dios mbaino kun Xga'n Me Jesukrist. 4Kixé'l no ré
widi'zh re'lo go par mas zak laxto' go.

Men nikizé kun Dios nagakt ban xa' lo kwa'n gat
le'
5Ré widi'zh re', 1é' Me nei lo no par lu' noi lo go:
Dios nak biani; ré kwa'n nile' Me, nazhon, no ni
che'p nakao nagakt yo lo biani che'n Dios. 6 Chi
nzho tu men xid be xa' nidi'zh, dox nikizé xa' kun
Dios, per nikizé ra' xa' lo kwa'n gat 1é', ka mbél
xa' re', gat nikizét xa' xmod nzhakla Dios. 7 Per
chi nikizé tu men lo kwa'n wen, nela ré kwan
nile' Dios, orze' tutsa nak xa' kun ré wech xa', men
che'n Jesukrist, no mimbe laxto'xa'lo ré kwa'n gat
18" por ren che'n Jesukrist, Xga'n Dios.

8 Chi nzho tu men xid be nzhab, ni tu kwa'n gat
1é' gat nile't xa', orze' yub xa' re' nikide xa' xa', no
nanetxa'ban xa' nela xmod nzhakla Dios; ° per chi
nixo'bdol be lo Dios ré kwa'n nzé'b be 1o Me, orze'
niche' Me ré kwa'n gat 1é€' nile' be, no nitsumbe
Me laxto' be lo ré kwa'n nak be; porke nile' Me ré
kwa'n mila' Me di'zh, mbaino nali ré kwa'n nile'
Me. 10 No chi gab be, yent kwan nzé'b be lo Dios,
kure'nak nela or nzhab be, gat walit kwa'n nidi'zh
Dios, orze' nakbe' laka, gat nzhot widi'zh chen
Dios laxto' be.

2

1Ré gomen che'n Jesukristxa' doxnazhi'danela
tu xmé'da; kixéla widi'zh re' lo ré go par nin, gat
nalt le' go ré kwa'n gat 1é', per chi nzho go nile'i,
nzho tu xa' nzhaknu be, nina'b xa' 1o Dios por be;
no xa're'1é Jesukrist, xa'gaka mas nambe laxto'lo
ré. 2Mbaino nab tsa por Jesukrist mizhe' ré kwa'n
nzé'b xki be lo Dios; no gat 1é't nab por ré kwan
nzé'b xki bei; nu por ré kwa'n nzé'b xki ré nak ré
men yizhyuo.

Chi walika nilibe' be Dios, lé' be gonro' Me

3Chinile'be ré kwa'n nzhakla Dios, orze' walika
nilu', nilibe' be Dios. 4 Chi nzhab tu men: “Na
nilibe' Dios”, mbaino gat nile't xa' kwa'n nzhakla
Dios, orze' ka mbél xa', gat kinut xa' yub pa'
widi'zh che'n Dios laxto' Xa'. 5 Per xa' nile' kwa'n
nzhakla Dios, xa' re' miro'b la lo kwa'n nazhi' xa'
Dios; orze' nane be, ke walika nikizé be kun Dios.
6 Chi nidi'zh tu men: “Na nikizé' kun Dios”, orze'
naki'n ban xa' nela xmod miban Jesukrist yizhyuo
re'.

7Ré gomen che'n Jesukristxa' doxnazhi'danela
tu xmé'da, kwa'n kika'ba le' go re’, gat 1é't kwa'n
kube, mis kure' kwa'n mika'b Dios lo go or laore
ngwayila go Dios; mbaino widi'zh ska re' kwan
mbin la go dizde nzhala; 8 ter nak kwa'n kika'ba lo
go re', nela tu kwa'n kub ga' par go, porke kwa'n
kub mile' Jesukrist or mbi'd Me yizhyuo re’, no
kwa'n kub nile' go nak, nazhi' go wech go tu go
kun xtu go, porke nzalox la nakao che'n Mizhab,

no lé ki che'n Dios mds nzadro'b. 9 Chi nzho tu
men xid gonzhudi'zh: “Nikizé lo biani che'n Dios”,

per niyi' xa' nine xa' wech xa', men che'n Jesukrist,
orze' se'gaka nikizé xa' ze' lo nakao. 10 Chi nzho tu
men xid go, xa' nazhi' wech, men che'n Jesukrist,
xa' re' walika nikizé lo biani che'n Dios, no yent
kwan gak le', ro'ya' xa' lo nez che'n Dios. 11 Per
xa' niyi' nine wech, men che'n Jesukrist, nzo xa'
lo nakao, mbaino nikizé xa' loi; net xa' plo ya xa/,
porke 1é' nakao mile’, nak xa' nela tu men nikal lo

ga'.

Men xa'nilibe' Dios, gat fialt xo'byek xa' ré kwa'n
nzho yizhyuo re'

12 Mixéla widi'zh re' lo ré go, men chen Je-
sukrist, xa' nak nela mé'd ga' lo widi'zh re’, porke
1é' Dios miche' la ré kwan nzé'b xki go lo Me por
fiila go Jesukrist. 13 Mixéla widi'zh re'lo ré go, men
che'n Jesukrist xa' nak nela men ngwagal la lo
widi'zh che'n Jesukrist, porke nilibe' go Jesukrist,
Me nzho dizde galo laka.

Mixéla widi'zh re' lo ré go, men che'n Jesukrist
xa' nak nela xa' xi ga' lo widi'zh che'n Jesukrist,
porke mile' go gan lo Mizhab, nangont go ro' xa'.

Mixéla widi'zh re' lo ré go, men che'n Jesukrist
xa' nak nela mé'd ga', porke nilibe' go Xuz be
Dios. 14 Mixéla widi'zh re' lo ré go, men che'n
Jesukrist xa' nak nela men ngwagal la lo widi'zh
che'n Jesukrist, porke nilibe' go Jesukrist, Me nzho
dizde galo laka.

Mixéla widi'zh re' lo ré go, men che'n Jesukrist
xa'nak nela xa' xilo widi'zh che'n Jesukrist, porke
nayenzo golokwa'nngwayila go Jesukrist por dox
nzho widi'zh che'n Me laxto' go no che'ptsa (bi'ch
laka) nzhak Mizhab lo go.

15 Nayot laxto' go yizhyuo re', no ni naxo'byek
go ré kwa'n nzho loi, porke ré men xa' nazhi'
ré kure', gat nazhi't bixa' Xuz be Dios no ni ré
men. 16 Ré men re', nixo'byek bixa' nab tsa kwa'n
nzhakla kwerp che'n bixa', no kwa'n nilu' chul
lo bixa', mbaino ya nizi bixa' por ré kwa'n kinu
bixa' yizhyuo re'. Ré xigab re’', gat 1é't lo Xuz
be Dios nzéi; 18'i nzé lo ré kwa'n nzho yizhyuo
re'. 17 Nzadlox yizhyuo re' kun ré kwa'n nizé'b la
men loi, per men xa' nile' kwa'n nzhakla Dios, par
dubta’' ban xa'.

Xa'mas yi' ne Jesukrist nzhazhin la ruxo'b xa’

18 Ré go men che'n Jesukrist, ré xa' dox nazhi'
da nela tu xmé'da; nzhazhin la zhé ka xche'p, 1é'
yizhyuo lox la. Per 1é' gononla (1é' go nane la), xa'
mads yi' ne Jesukrist nzhazhin la ruxo'b xa', no nal
nzhayar la bixa', kuze' nane be, nzhazhin la zhg,
lox yizhyuo. 19Ré men ba’, xid be nguro' bixa', per
gat 1é't men che'n be bixa'. Chi men che'n bei, 1&'
bixa' ngaya'n kun be, per sa' ngok par milu', gat
l1é't ré bixa' men che'n be.

20 Per Jesukrist, Megaka mas nambe laxto'lo ré,
mine' Sprit che'n Dios ka' be, no por kuze' nane be
ré che'n Dios. 21 Kixéla widi'zh re'lo go, gat1é't por
naga libe' go cho nak Jesukrist; 1€' go nilibe' ka Me,
no nane go, gat nzhot ni tu kwa'n mbél lo widi'zh
che'n Me.

22 ;Cho xa' nidi'zh kwa'n mbél? Xa' niké' mbél
re' nak xa' nidi'zh lo ré men: “Gat walit Jesus
nak Krist.” Xa're' xa' niyl' nine Jesukrist, porke
nidi'zh xa": “Gat1é't Dios Jesukrist”; mbaino ni Xuz
Jesukrist, Dios Me nzho lo yibé', “Gat 1é't Dios Me”,
nzhab xa'. 23 Ré xa' kwa'n nidi'zh: “Gat 1é't Jesus
nak Krist”, gat nilibe't xa' Xuz Jesukrist, Me nzho
lo yibé'; per ré men xa' nzhudi'zh: “Lé' Jesus nak
Xga'n Dios”, nu ka Xuz Me Dios, Me nzho lo yibé'
nilibe' bixa'.

24 Kuze', widi'zh che'n Dios kwa'n mbin go or
ngwayila go Jesukrist, sa'gaka wayila go dubta’;
chi lé' go le' sha', orze' dubta' zo Jesukrist kun go,
kun Xuz Me Dios, Me nzholo yibé'. 25 No kure' nak
kwa'n mila' Jesukrist di'zh, ne' Me yalnaban ka' be
par dubta'.

26 Nin ré widi'zh re'lo go, napa' goch ré men ba'
yek go. 27 Bitsila go, 1&' Jesukrist mine' Sprit che'n
Me ka' go, kuze' gat naki'ntra' go cho lu' widi'zh
che'n Dios lo go, 1&' Sprit che'n Dios nilu' ré che'n
Dios lo go; no pura kwa'n wali nilu' Me lo go, gat
1é't kwa'n mbéle. Kuze' wayila go nab tsa xmod
nilu' Mei lo go, no dubta' guzo go kun Jesukrist,
nalia't go Me.

28 Nal, ré go xa' dox nazhi' da nela tu xmé'da;
dubta' biban go lo ré che'n Jesukrist, nes par or
yé'd Me, yent kwan zheb go, no ni natula go lo Me.

29 Lé' go nane Kka, nile' Jesukrist nab tsa ré kwa'n
nzhakla Xuz Me Dios; kuze' nane go, nab tsa ré xa'
nile' kwa'n nzhakla Dios, nak xmé'd Dios.

3

Ré men che'n Jesukrist nak xmé'd Dios

1Biwi' go, jtatu nazhi' Xuz be Dios be! Ngulu'lé
Me be xmé'd Me, no nal, nak be xmé'd Me. Kuze',
gat nilibe't men yizhyuo xmod nak be, porke gat
nilibe't bixa' xmod ka nak Dios. 2 Ré go xa' dox
nazhi' da nela tu xmé'da, nal kinin lo go; ter nak la
be xmé'd Dios, per gat lu' Dios lo be xmod ka gak
be orze’; per 1€' be nane ka, or yaxo'b Jesukrist, 1&'
be gak nela 1é' Me, porke 1é' be ne Me, nela xmod
nak ka Me. 3Kuze', chi 1é' be nane la, gak be nela
xmod nak Jesukrist, orze' fial gak nambe laxto' be
lo ré kwa'n, nela xmod nak Jesukrist.

Rémen che'nJesukrist, gat nabant bixa'lo kwa'n
gatle'

4 Per tu men naban lo kwa'n gat 1€', xa' re' gat
nizhebt nine ley che'n Dios, porke ré men xa'
naban lo kwa'n gat 1é', tu lad mila' bixa' ley che'n
Dios por nayi'lazh bixa'. 5> Lé' go nane ka, mbi'd
Jesukrist yizhyuo re' par mizubchi Me ré kwa'n
nzé'b xki be lo Dios; no ter yent cho dol nzhap
Me. 6 Kuze', ré men xa' naban nela xmod nzhakla
Jesukrist, gat nikizétra' bixa' lo kwa'n gat 1é'; per
ré men xa' chigab walika nak men che'n Jesukrist,
mbaino se'gaka naban xa' lo kwa'n gat 1é', orze'
lalta' gat ne xa' Jesukrist, no ni naga libe' xa' Me.
7Ré go xa' dox nazhi' da nela tu xmé'da, nala't go
kide men go par naro'ya' go lo xnez Dios, porke

tu men nile' kwa'n nzhakla Dios, nali nzo xa' lo
Dios, nela nali nzo Jesukrist lo Dios ga'. 8 Mbaino
men xa' naban lo kwa'n gat1é', men che'n Mizhab
xa'; porke ninaga yo yizhyuo, 1é' Mizhab kile'la ré
kwa'n gat 1é'. No por kuze', mbi'd Jesukrist Xga'n
Dios yizhyuo re', par chil Me ré che'n Mizhab.

9 Men xa' nak xmé'd Dios, gat nikizétra' xa' lo
kwa'n gat 1é', porke nzho Dios laxto' xa'; kuze'
nagaktra'le'xa' kwa'n gatlé', porke por Sprit che'n
Dios, nak xa' nela tu mé'd laore ngol ga'. 10 Se'
nakbe' cho xa' nak xmeé'd Dios, no cho ré xa' xin
Mizhab: Men xa' gat nile' kwa'n nzhakla Dios, no
gat nazhi' xa' guchin xa', gat 1é't men che'n Dios
xa'.

Ré men che'n Jesukrist, nazhi' bixa' guchin bixa'

11 Kure' nak widi'zh che'n Dios kwa'n mbin go
dizde galo laka: Nal chizhi' be tu be kun xtu be,
12 no gat falt gak be nela ngok Cain ga', xa' ngok
men che'n Mizhab, mbit xa' wech xa'. No, ¢chon

mbit xa' wech xa'? Porke wech xa' mile' kwa'n
nzhakla Dios; per 1é' xa' mile' kwan gat 1é' lo
Dios. 13 Ré go wech mbaino bizan, men che'n
Jesukrist, nayat laxto' go chi niyi' men yizhyuo
nine go. 14 Por nazhi' be guchin be, men che'n
Jesukrist, 18' be nane, nguro' la be lo nez kwa'n
nzhuwei' men par lo'x men lo Dios. Per men xa'
gat nazhi't Xxtu men, se'gaka nile' yalgut mandad
lo xa', 1>mbaino xa' niyi' nine xtu men, men nzhut
men xa'; no 1é' go nane ka, ré xa' nzhut men, gat
kinut xa' yalnaban par dubta'. 16 Jesukrist ngut
por ré men por nazhi' Me men. Kuze' milibe' be
xmod nak kwa'n nazhi' Dios men. Nal, fial nu
be, haxta la' be gat be por guchin be, men che'n

Jesukrist. 17 Chi tu ré be kinu ka ré kwa'n naki'n
be, per nane be, turé guchin be gat kinut xa' kwa'n
naki'n xa', mbaino nalastlaxto'be xa', orze', ;xmod
gab be, nzho yalnazhi' che'n Dios laxto' be? 18 Ré
go men che'n Jesukrist xa' dox nazhi' da nela tu
xmé'da, fial chizhi' be men, gat 1€'t nab tsa kun
widi'zhe; fial chizhi' be men por kwa'n nile' be por
lé'xa'.

Ré men che'n Jesukrist, fial ne bixa’, lé' Dios nzo

kun lé' bixa’ _
190r naban be sa', nane be, men che'n Jesukrist

be, mbaino nizi be, wen niwi' Dioslo be. 20 Ter nizi
be, 1€' be nzhap dol por tu kwa'n, per mas kwa'ro
Dios lo kwa'n nizi be, porke 1é'gaka Me nane ré
xigab chen men. 21Ré go wech no bizan, xa' nazhi'
da, or nizi be, yent kwan nak be, nize'n be, 1é' Dios
nzo ka kun be. 22 No chi na'b be tu kwa'n lo Me, 1é'
Mene'ika' be, porke nizo be xti'zh Menonile' beré

kwa'n fio laxto' Me. 23 No kure' kwa'n mika'b Dios
lo be: Yila be widi'zh che'n Xga'n Me Jesukrist, no

chizhi' be guchin be, tu be kun xtu be, nela xmod
nzhakla Dios gak. 24 No xa' nizob xti'zh Me, walika
nikizé xa' kun Dios, mbaino Dios nzo kun lé' xa'.
Nane be, Dios nzo kun be por Sprit chen Me kwa'n
mine' Me, nzho laxto' be.

4

Sprit che'n Dios, no sprit kwa'n nile', nayi'lazh
men lo Jesukrist
1 Ré go men che'n Jesukrist, xa' dox nazhi' da;
nayilat go kwa'n nidi'zh wanei cho men, xa' ne lo
go: “Na nidizh por Sprit che'n Dios.” Galo laka,
guzenbe' go xmod kidi'zh xa' (biwi' go xmod nak



1San Juan 4:2 ix 1 San Juan 4:9

xa"), chilo Dios ka nzé kwa'n kidi'zh xa', porke lo
yizhyuo re', nayax men nikizé, xa' chigab walika
nidi'zh por Dios. 2Se'libe' go ré xa' walika nidi'zh
por Sprit che'n Dios. Xa' ne lo go: “Jesukrist ngol
nela nzhal ka ré men yizhyuo”, xa' re'se walika
nidi'zh por Sprit che'n Dios. 3 Per xa' ne lo go, gat
walit ngol Jesukrist nela tu men yizhyuo, xa' re'
gat kinut Sprit che'n Dios; sprit che'n xa' mas niyi'
nine Jesukrist kinu xa'. No 1é' go nane la, 1é' ré xa'
kinu sprit ba' yo yizhyuo, no nal, 1&' bixa' nzho la.

4 Ré go, men che'n Jesukrist xa' nak nela tu
xmé'da; xmé'd Dios go, no por Sprit che'n Dios
Me nzho laxto' go, mile' go gan lo ré xa' ba' por
nangayila go kwa'n ne bixa'. Sprit Me nzho laxto’
go, mas nile' Me mandad ke sprit kwa'n kinu ré
men ba'. 5 No ré men ba', lal bixa' kun mas ré
men yizhyuo, xa' gat nzhont ro' Dios, kuze' tutsa
nidi'zh bixa', mbaino nzhon ré men yizhyuo ro'
bixa'. ¢ Per be, men che'n Dios be, no ré men xa'
nzhon kwa'n nidi'zh be, nilibe' bixa' Dios, per ré
men xa' gat nzhont kwa'n nidi'zh be, gat 1é't men
che'n Dios bixa'. Se' nilibe' be cho kinu Sprit che'n
Dios no cho kinu sprit che'n xa' dox niyi' nine
Jesukrist.

Lo Dios nzé kwa'n nazhi' men tsa’' men

7Ninlo ré go, men che'n Jesukrist xa' dox nazhi'
da; fial chizhi' be guchin be, tu be kun xtu be, porke
kwa'n nazhi' men tsa' men men, lo Dios nzéi; ré
men, Xxa' nazhi' tsa' men, xmeé'd Dios xa', no nilibe'
xa' Dios. 8 No men xa' gat nazhi't xtu men, gat
nilibe't xa' Dios, porke lo Dios nzé chizhi' men ré
men. 9 Se' milu' Dios xmod nazhi' Me be: Mixé'l
Me dubtsa Xga'n Me yizhyuo re', nes par men yila



1San Juan 4:10 X 1 San Juan 4:20

Xga'n Me, 1é' xa' ban dubta’ kun Dios. 10 Se' milu'
Dios, nazhi' Dios be: Gat1é't por galo michizhi' be
Dios, sino por galo Me milu' nazhi' Me be, mixé'l
Me Xgan Me yizhyuo re', par ngut por ré kwan
nzé'b xkibe. 11Ré go men che'n Jesukrist xa' nazhi'
da, sa' milu' Dios, nazhi' Me be; kuze' nal chizhi' be
guchin be, tu be kun xtu be. 12 Lalta’, yent cho gat
ne Dios; per chi nazhi' be tu be kun xtu be, orze'
nilu', walika nzho Dios laxto' be, mbaino miro'b la
be lo kwa'n nazhi' Dios be.

13 ;Xmod nane be, nikizé be kun Dios, mbaino
nzo Me kun be? Nane bei por Sprit che'n Dios, Me
nzho laxto' be. 14No unei, kuze' nidi'zh no: Lé' Xuz
be Dios mixé'l Me Xga'n Me lo ré men yizhyuo, par
ko' Me bixa'loré kwa'n nazhe'b nak bixa'. 15Kuze',
men xa' nidi'zh, 1é' Jesukrist nak Xga'n Dios, men
re' nikizé kun Dios, no nzho Dios laxto' xa'. 16 Por
ré kure', nane be no fiila be, 1é' Dios nazhi' be.

Lo Dios nzé kwa'n nazhi' men tsa' men men.
Men nazhi' xtu men, kun Dios nikizé xa', no nzho
Dios laxto'xa'. 17Sa’' par loxro'b be lo kwa'n nazhi'
Dios be, nes par yent kwan ya laxto' be or zhin
zhé gab Dios xmod gak kun tuga' men yizhyuo,
porke naban be lo yizhyuo re' nela xmod miban
Jesukrist ga'. 18 Tu men miro'b la 1o kwa'n nazhi'
Dios xa', yentra' kwan nizheb xa' or zhin xa' lo
Dios; per men nangaro'btlo kwa'n nazhi' Dios xa',
nizheb xa' xkwan gab Dios or kube' Dios kwan nak
xa'; zak xa', napa' zakzi Dios xa'. 19 Lé' be nazhi'
Dios no ré men, porke galo Dios, milu' Me nazhi'
Me be. 20 Chi tu men nidi'zh: “Na nazhi' Dios”, per
niyi' xa' nine xa' guchin xa', men che'n Jesukrist,
ka mbél xa' re'. Chi gat nazhi' xa' tsa' men xa', xa'

niwi' xa' lo, orze', ;xmod chizhi' xa' Dios, Me gat
nilu't lo xa'? 21 No Dios mile' mandad, chi nazhi'
tumen Dios, nu guchin xa', ré men che'n Jesukrist,
fal chizhi' xa'.

>

Por fiilabe widi'zh che'n Jesukrist, nguro'be loré
kwa'n gat lé' nzho lo yizhyuo re’
1Ré men, xa' fiila, 1€' Jests nak Krist, xmé'd Dios
bixa'; no chi nazhi' be Xuz be Dios, nu ska ré xa'
nak xmé'd Dios fial chizhi' be. 2 Or nazhi' be Dios
no nile' be ré kwa'n nile’ Me mandad, orze' nu
fal chizhi' be ré men, xa' nak xmé'd Me. 3 Chi
walika nazhi' be Dios, orze' nu ré kwa'n mika'b
Me, nile' be; porke gat 1é't nagane zak be. 4Ré be
xa' nak xmé'd Dios, por iiila be widi'zh che'n Dios
por Jesukrist, nagaktra' wei' ré kwa'n nakap be, ré
kwa'n nzho yizhyuo re', 5 no por fiila be, 1&' Jesus
nak Krist, nab tsalo be nagaktle' yizhyuo mandad.

Yub Dios midi'zh, lé' Jestis nak Krist

6 Tugaka Jesukrist mixé'l Dios lo yizhyuo;
ngokléi' Me le'n nits no mixo Me ren che'n Me
or ngut Me. Gat lé't nab tsa ngokléi' Me; nu mixo
Me ren che'n Me. Walika kwa'n nidi'zh Sprit
che'n Dios por Jesukrist, porke nab tsa kwa'n wali
nidi'zh Me. 7 Chon kwa'n nilu’, cho nak Jesukrist:
8 Tube nak Sprit che'n Dios, xtube nak nits kwa'n
ngokléi' Me, no xtube nak ren kwa'n mixo Me or
ngut Me. Yon kure', tutsa kwa'n gabe. 9 Nila be
kwa'n nidi'zh men lo yizhyuo re', per mas fial yila
be kwa'n midi'zh Dios por Xgan Me. 10 Tu men
xa' fiila, nak Jesukrist Xga'n Dios, yub Dios fiila xa';
per xa' gat fiilat kure', kinu xa' Dios nela tu men

mbél ga', porke nanet xa', yila xa' kwa'n midi'zh
Dios por Xga'n Me. 11 No kure' nak kwa'n midi'zh
Dios por Xga'n Me: Niza' Dios yalnaban ka' men
par dubta’, no yalnaban re' nzé lo tugaka Xga'n
Dios. 12Men xa'fiila, 1€' Jesus nak Krist, xa' re' kinu
yalnaban par dubta’; per men xa' nanet yila kure’,
gat kinut xa' yalnaban par dubta'.

Kwa'n lult midi'zh Juan

13 Kixéla yech re' 1o ré go xa' fiila, 1&' Jesus nak
Krist, par ne go, kinu go yalnaban par dubta'.
14Por nane be, wen niwi' Dios lo be, kuze', or na'b
be tu kwa'n lo Me, 1é¢' Me nzhon kwa'n nina'b be
chinile' bei nela xmod nzhakla Me, 15No chi nane
be, nzhon ka Dios wanei kwan nina'b be lo Me,
orze' guzhé kinu be kwa'n nina'b be lo Me.

16 Chi ne go tu ré wech go, men che'n Jesukrist,
kile' tu kwa'n gat 1é', kwa'n nawei't xa' lox xa' lo
Dios, bina'b go lo Dios por xa' re', nes par za' Dios
yalnaban ka' xa'. Per nzho kwa'n dox nayi' nile'
men, kwa'n nzhuwei' men parlox menlo Dios tuli;
gatkinitana'b golo Dios por xa're'. 17Ré kwa'n gat
1€', nile' nzé'b xki men lo Dios, per nzho kwa'n gat
nile't, nzhat men lo Dios.

18 L&' be nane ka, ré xa' nak xmé'd Dios, gat
nabanra’ bixa'lo kwa'n gat1é', no nikina Jesukrist
bixa', Me nak Xga'n Dios, no nagaktra' chi Mizhab
bixa'lo kwa'n gat1é', par le'i mandad lo bixa'.

19 Nane be, nak be men che'n Dios, per ré men
yizhyuo, xa' gatnzhontro' Dios, Mizhab nile' man-
dad lo hixa'.

20 Nu nane be, mbi'd Jesukrist Xga'n Dios
yizhyuo re' par mizini Me laxto' be, no ngok
milibe' be yub pa' Dios. Nal, nikizé be kun Ié'

Me, Me re' nak Jesukrist, Xga'n Dios. Jesukrist
walika Dios, mbaino tugaka Me niza' yalnaban
par dubta'.

21Ré go men che'n Jesukrist, go nak nela xmé'da,
ne go, nazuxib go no ni nachizhi' go ré winab. Sa'
gake.

